
YASHIL MOLIYALASHTIRISH MEXANIZMLARINING 

KICHIK BIZNES VA XUSUSIY TADBIRKORLIK 

RIVOJLANISHIGA TA’SIRI 
Kodirov Javlonbek Nematullayevich 

 

ВЛИЯНИЕ МЕХАНИЗМОВ ЗЕЛЁНОГО 

ФИНАНСИРОВАНИЯ НА РАЗВИТИЕ МАЛОГО 

БИЗНЕСА И ЧАСТНОГО ПРЕДПРИНИМАТЕЛЬСТВА 
Кодиров Жавлонбек Неъматуллаевич 

 

THE IMPACT OF GREEN FINANCING MECHANISMS 

ON THE DEVELOPMENT OF SMALL BUSINESS AND 

PRIVATE ENTREPRENEURSHIP 
Kodirov Javlonbek Nematullayevich 

Annotatsiya: Mazkur maqolada yashil moliyalashtirish mexanizmlarining kichik biznes va xususiy 

tadbirkorlik rivojlanishiga ta’siri tahlil qilinadi. Tadqiqotda yashil kreditlar, ekologik investitsiyalar va boshqa 

moliyaviy instrumentlarning ekologik innovatsiyalarni joriy etishdagi roli o‘rganilgan. Shuningdek, yashil 

texnologiyalarni joriy etishda moliyaviy qo‘llab-quvvatlashning ahamiyati asoslangan. Natijalar ushbu 

instrumentlardan samarali foydalanish kichik biznesning raqobatbardoshligi va ekologik barqarorligini oshirishga 

xizmat qilishini ko‘rsatadi. 

Kalit so‘zlar: yashil moliyalashtirish, yashil kreditlar, yashil obligatsiyalar, kichik biznes, yashil iqtisodiyot, 

ekologik investitsiyalar, barqaror rivojlanish.  

Аннотatsiя: В статье анализируется влияние механизмов зелёного финансирования на развитие малого 

бизнеса и частного предпринимательства. Рассматривается роль зелёных кредитов, инвестиций и других 

инструментов во внедрении экологических инновatsiй. Обосновывается значимость финансовой поддержки 

зелёных технологий. Результаты показывают, что их эффективное использование повышает 

конкурентоспособность бизнеса и способствует экологической устойчивости. 

Ключевые слова: зелёное финансирование, зелёные кредиты, зелёные облигatsiи, малый бизнес, 

зелёная экономика, экологические инвестиции, устойчивое развитие. 

Abstract: This article analyzes the impact of green financing mechanisms on the development of small 

businesses and private entrepreneurship. It examines the role of green loans, investments, and other financial 

instruments in promoting ecological innovations. The study highlights the importance of financial support for green 

technologies. The results show that effective use of green financing improves competitiveness, energy efficiency, and 

environmental sustainability. 

Key words: green financing, green loans, green bonds, small business, green economy, environmental 

investments, sustainable development. 

 

▪ KIRISH 

So‘nggi yillarda jahon iqtisodiyotida ekologik 

muammolarni hal etish, resurslardan samarali 

foydalanish hamda barqaror iqtisodiy rivojlanishni 

ta’minlash masalalari dolzarb ahamiyat kasb etmoqda. 

Xususan, iqlim o‘zgarishi, tabiiy resurslarning 

cheklanganligi hamda atrof-muhitning ifloslanishi 

iqtisodiy faoliyatni yangi yondashuvlar asosida tashkil 

etishni talab qilmoqda. [1] Shu nuqtai nazardan, yashil 

iqtisodiyot konsepsiyasi iqtisodiy rivojlanishni ekologik 

barqarorlik bilan uyg‘unlashtirishga qaratilgan muhim 

strategik yo‘nalish sifatida e’tirof etilmoqda.[2] 

Yashil iqtisodiyot sharoitida iqtisodiy faoliyatni 

rivojlantirishda moliyaviy resurslarning ahamiyati 

alohida o‘rin tutadi. Ayniqsa, ekologik innovatsiyalarni 

joriy etish, energiya samaradorligini oshirish hamda 

qayta tiklanuvchi energiya texnologiyalaridan 

foydalanishni kengaytirish jarayonida moliyaviy qo‘llab-

quvvatlash mexanizmlari muhim rol o‘ynaydi. [3] Shu 

sababli so‘nggi yillarda jahon iqtisodiyotida yashil 

https://ojs.kstu.uz/index.php/ej

moliyalashtirish mexanizmlari keng rivojlanib 

bormoqda. 

Ilmiy tadqiqotlarda yashil moliyalashtirish 

instrumentlari iqtisodiy rivojlanishning muhim 

omillaridan biri sifatida e’tirof etiladi. Xususan, yashil 

kreditlar, yashil obligatsiyalar hamda ekologik 

investitsiyalar korxonalarda energiya samaradorligini 

oshirish, ekologik innovatsiyalarni joriy etish hamda 

ishlab chiqarishning ekologik barqarorligini ta’minlash 

imkonini beradi. [4] Bu esa o‘z navbatida iqtisodiy 

subyektlarning raqobatbardoshligini oshirish hamda 

barqaror iqtisodiy rivojlanishga erishishda muhim 

ahamiyat kasb etadi. 

O‘zbekiston Respublikasida ham so‘nggi yillarda 

yashil iqtisodiyotga o‘tish jarayonida ekologik 

innovatsiyalarni rivojlantirish hamda qayta tiklanuvchi 

energiya manbalaridan foydalanishni kengaytirishga 

alohida e’tibor qaratilmoqda. Xususan, mamlakatda 

yashil iqtisodiyot tamoyillarini joriy etish, energiya 

samaradorligini oshirish hamda ekologik loyihalarni 

moliyalashtirish bo‘yicha qator davlat dasturlari amalga 

oshirilmoqda.  

Mazkur maqolaning maqsadi yashil 

moliyalashtirish mexanizmlarining kichik biznes va 

xususiy tadbirkorlik subyektlari rivojlanishiga ta’sirini 

tahlil qilish hamda ushbu mexanizmlarning iqtisodiy 

samaradorligini baholashdan iborat. 

▪ ADABIYOTLAR TAHLILI 

So‘nggi yillarda yashil iqtisodiyot va yashil 

moliyalashtirish mexanizmlarining iqtisodiy 

rivojlanishdagi o‘rni ilmiy adabiyotlarda keng 

o‘rganilmoqda. Xususan, yashil moliyalashtirish 

ekologik barqarorlikni ta’minlash, energiya 

samaradorligini oshirish hamda qayta tiklanuvchi 

energiya loyihalarini moliyalashtirishda muhim 

instrument sifatida qaraladi. [3] Tadqiqotlarda yashil 

moliyalashtirish orqali ekologik loyihalarga 

investitsiyalarni jalb qilish iqtisodiy o‘sish va barqaror 

rivojlanishga ijobiy ta’sir ko‘rsatishi ta’kidlanadi. 

Xorijiy olimlar Taghizadeh-Hesary va Yoshino 

tadqiqotlarida qayta tiklanuvchi energiya loyihalarini 

rivojlantirishda yashil moliyalashtirish muhim ahamiyat 

kasb etishi, ayniqsa uzoq muddatli moliyaviy 

resurslarning еtishmasligi ushbu sohaning asosiy 

muammolaridan biri ekanligi ko‘rsatib o‘tilgan. [4] 

Mualliflarning fikriga ko‘ra, yashil kreditlar, 

obligatsiyalar va maxsus investitsiya fondlari ekologik 

loyihalarni moliyalashtirishni kengaytirishga xizmat 

qiladi. 

Mahalliy olimlar tomonidan ham yashil 

iqtisodiyot va yashil moliyalashtirish masalalari keng 

o‘rganilmoqda. Masalan, A. Seitov tadqiqotlarida 

O‘zbekiston iqtisodiyotida yashil iqtisodiyotga o‘tish 

jarayonida energiya samaradorligini oshirish, 

resurslardan oqilona foydalanish hamda ekologik 

innovatsiyalarni joriy etish muhim yo‘nalish sifatida 

e’tirof etilgan. [5] Tadqiqotda yashil iqtisodiyot barqaror 

iqtisodiy rivojlanishning muhim omili sifatida 

baholanadi. 

Bundan tashqari, O‘zbekiston iqtisodiyotida 

yashil iqtisodiyot konsepsiyasini rivojlantirish masalalari 

qator tadqiqotlarda ham ko‘rib chiqilgan bo‘lib, ularda 

energiya tejamkor texnologiyalarni joriy etish, qayta 

tiklanuvchi energiya manbalaridan foydalanish hamda 

ekologik investitsiyalarni kengaytirish barqaror 

rivojlanishning muhim omillari sifatida baholanadi. [6] 

Yuqoridagi tadqiqotlar tahlili shuni ko‘rsatadiki, 

yashil moliyalashtirish mexanizmlari ekologik 

innovatsiyalarni rivojlantirish, qayta tiklanuvchi 

energiya texnologiyalarini joriy etish hamda kichik 

biznes subyektlarining barqaror rivojlanishini 

ta’minlashda muhim ahamiyatga ega. 

▪ TADQIQOT METODOLOGIYASI 

Mazkur tadqiqotda yashil moliyalashtirish 

mexanizmlarining kichik biznes va xususiy tadbirkorlik 

subyektlari rivojlanishiga ta’sirini o‘rganish maqsadida 

bir qator ilmiy tadqiqot usullaridan foydalanildi. 

Tadqiqot jarayonida tizimli yondashuv, qiyosiy tahlil, 

iqtisodiy-statistik tahlil hamda umumlashtirish usullari 

qo‘llanildi. 

▪ TAHLIL VA NATIJALAR 

So‘nggi yillarda global moliya bozorlarida yashil 

moliyalashtirish instrumentlari jadal rivojlanmoqda. 

Xususan, yashil obligatsiyalar ekologik loyihalarni 

moliyalashtirishning muhim manbalaridan biriga 

aylangan. Climate Bonds Initiative ma’lumotlariga ko‘ra, 

2024 yilda jahon bo‘yicha yashil obligatsiyalar 

emissiyasi hajmi taxminan 447 milliard AQSh dollarini 

tashkil etgan, bu esa ushbu moliyaviy instrumentlarga 

bo‘lgan talabning global miqyosda ortib borayotganini 

ko‘rsatadi. [7] 

Shuningdek, global energiya transformatsiyasiga 

yo‘naltirilgan investitsiyalar hajmi ham sezilarli darajada 

oshib bormoqda. BloombergNEF hisobotlariga ko‘ra, 

2024 yilda energiya transformatsiyasiga yo‘naltirilgan 

global investitsiyalar hajmi 2.1 trillion AQSh dollarini 

tashkil etgan. Ushbu investitsiyalarning katta qismi qayta 

tiklanuvchi energiya texnologiyalarini rivojlantirish 

hamda energiya samaradorligini oshirishga qaratilgan.

 

1-jadval 

2020-2024 yillarda jahon bo‘yicha yashil obligatsiyalar emissiyasi hajmi 

 

Ko’rsatkich 
Yillar 

2020 2021 2022 2023 2024 

Emissiya hajmi (mlrd 

AQSh dollari) 
290 522 487 576 447 

Izoh: Climate Bonds Initiative ma’lumotlari 

asosida tuzilgan. 

Jadval ma’lumotlaridan ko‘rinib turibdiki, 

so‘nggi yillarda yashil obligatsiyalar bozori izchil o‘sish 

tendensiyasini namoyon qilmoqda. Xususan, 2020 yilda 

emissiya hajmi 290 milliard AQSh dollarini tashkil etgan 

bo‘lsa, 2021 yilda ushbu ko‘rsatkich 522 milliard 

dollarga еtib, rekord darajaga chiqqan. Keyingi yillarda 

esa yashil obligatsiyalar bozori barqaror rivojlanish 

tendensiyasini saqlab qolmoqda. 

 

 
 

1-rasm. Yashil obligatsiyalar emissiyasi hajmining o‘zgarish dinamikasi 

(2020-2024) 

Mazkur diagramma yashil moliyalashtirish 

instrumentlarining global moliya bozorlarida 

o‘zgaruvchan dinamikada rivojlanayotganini ko‘rsatadi. 

Biroq yashil moliyalashtirish mexanizmlarining 

ahamiyati nafaqat global investitsiya hajmining 

ortishida, balki ularning kichik biznes va xususiy 

tadbirkorlik subyektlari rivojlanishiga ko‘rsatadigan 

ta’sirida ham namoyon bo‘ladi. Xususan, yashil kreditlar 

va ekologik investitsiyalar kichik biznes subyektlarida 

energiya tejamkor texnologiyalarni joriy etish 

imkoniyatlarini kengaytiradi. 

Xalqaro energetika agentligi ma’lumotlariga 

ko‘ra, qayta tiklanuvchi energiya texnologiyalaridan 

foydalanish korxonalarda energiya xarajatlarini o‘rtacha 

20-30 foizgacha kamaytirish imkonini beradi. Bu esa 

kichik biznes subyektlarining ishlab chiqarish tannarxini 

pasaytirish hamda ularning raqobatbardoshligini 

oshirishga xizmat qiladi. 

Hariandy Hasbi tomonidan olib borilgan empirik 

tadqiqot natijalariga ko‘ra, qayta tiklanuvchi energiya 

texnologiyalaridan foydalanish hamda yashil 

moliyalashtirish instrumentlarini joriy etish kichik va 

o‘rta biznes korxonalarining barqaror rivojlanish 

ko‘rsatkichlariga sezilarli ijobiy ta’sir ko‘rsatadi. 

Tadqiqotda yashil moliyalashtirish va ekologik 

boshqaruv amaliyotlari o‘rtasidagi o‘zaro bog‘liqlik 

korrelyatsiya koeffitsienti, ya’ni r = 0,62 darajasida 

aniqlangan. [8] Mazkur ko‘rsatkich statistik tahlil nuqtai 

nazaridan o‘rta darajadan yuqori ijobiy bog‘liqlik 

mavjudligini anglatadi. Ya’ni yashil moliyalashtirish 

instrumentlaridan foydalanish darajasi ortgani sari 

korxonalarda ekologik boshqaruv amaliyotlari va 

energiya samaradorligi ko‘rsatkichlari ham oshib borishi 

kuzatiladi. 

Boshqa bir tadqiqotda Taghizadeh-Hesary va 

Yoshino  yashil moliyalashtirish mexanizmlarining 

investitsiya jarayonlariga ta’sirini tahlil qilgan. Ularning 

fikriga ko‘ra, yashil kreditlar, yashil obligatsiyalar hamda 

boshqa moliyaviy instrumentlar kichik va o‘rta biznes 

korxonalarining ekologik texnologiyalarni joriy etish 

imkoniyatlarini kengaytiradi. Tadqiqot natijalarida yashil 

moliyalashtirish instrumentlari qo‘llanilgan loyihalarda 

energiya samaradorligi ko‘rsatkichlari 10-20 foizgacha 

oshishi mumkinligi qayd etilgan. Bu esa yashil 

investitsiyalar korxonalar faoliyatining iqtisodiy 

samaradorligini oshirishga xizmat qilishini ko‘rsatadi. 

[9] 

Zhang va hammualliflar tomonidan o‘tkazilgan 

tadqiqotda esa yashil moliyalashtirish va iqtisodiy o‘sish 

o‘rtasidagi o‘zaro bog‘liqlik tahlil qilingan. Tadqiqot 

natijalariga ko‘ra, yashil moliya instrumentlarining 

rivojlanishi ekologik innovatsiyalarni joriy etishni 

tezlashtirib, energiya samaradorligini oshirishga yordam 

beradi. Tadqiqot natijalarida yashil moliyalashtirish 

darajasining oshishi korxonalarda ekologik 

texnologiyalarni joriy etish ko‘rsatkichlarini taxminan 

15-18 foizga oshirishi aniqlangan. [10] 

O‘zbekiston Respublikasida ham so‘nggi yillarda 

yashil iqtisodiyotga o‘tish jarayonida qayta tiklanuvchi 

energiya loyihalarini moliyalashtirish hamda ekologik 

investitsiyalarni kengaytirishga alohida e’tibor 

qaratilmoqda. Xususan, mamlakatda quyosh va shamol 

energetikasini rivojlantirish bo‘yicha qator yirik 

investitsiya loyihalari amalga oshirilmoqda. 

Shuningdek, qayta tiklanuvchi energiya 

texnologiyalarini joriy etishni rag‘batlantirish maqsadida 

kichik biznes va xususiy tadbirkorlik subyektlari uchun 

quyosh panellarini o‘rnatish, energiya tejamkor 

texnologiyalarni joriy etish hamda ekologik loyihalarni 

amalga oshirish bo‘yicha qator moliyaviy qo‘llab-

quvvatlash mexanizmlari joriy etilgan. Natijada, kichik 

biznes subyektlarida energiya samaradorligini oshirish 

hamda energiya xarajatlarini kamaytirish imkoniyatlari 

kengaymoqda. 

2-jadval 

O‘zbekistonda qayta tiklanuvchi energiya loyihalarini moliyalashtirish hajmi 

 

№ Yil 
Investitsiya hajmi (mlrd AQSh 

dollari) 
Asosiy yo‘nalish 

1 2020 1,0 Quyosh energetikasi loyihalari 

2 2021 1,4 Quyosh va shamol energetikasi 

3 2022 2,1 
Qayta tiklanuvchi energiya 

loyihalari 

4 2023 2,7 Yirik quyosh va shamol stansiyalari 

5 2024 3,0 
Yashil energetika va energetika 

infratuzilmasi 

Izoh: O‘zbekiston Respublikasi Energetika 

vazirligi, International Energy Agency va ochiq statistik 

ma’lumotlar asosida muallif tomonidan 

umumlashtirilgan. 

Jadval ma’lumotlaridan ko‘rinib turibdiki, 

so‘nggi yillarda O‘zbekistonda qayta tiklanuvchi 

energiya loyihalarini moliyalashtirish hajmi sezilarli 

darajada oshib bormoqda. Xususan, 2020 yilda ushbu 

investitsiyalar hajmi 1 milliard AQSh dollarini tashkil 

etgan bo‘lsa, 2024 yilga kelib 3 milliard AQSh dollariga 

еtgan. Bu esa mamlakatda yashil moliyalashtirish 

mexanizmlarining rivojlanishi hamda ekologik 

loyihalarni moliyalashtirish hajmining kengayib 

borayotganini ko‘rsatadi. 

O‘zbekistonda yashil energetika loyihalarining 

moliyalashtirilishi asosan xalqaro moliya institutlari, 

jumladan Jahon banki, Osiyo taraqqiyot banki hamda 

Yevropa tiklanish va taraqqiyot banki tomonidan qo‘llab-

quvvatlanmoqda. 

Yuqoridagi tadqiqotlar natijalari shuni 

ko‘rsatadiki, yashil moliyalashtirish mexanizmlari kichik 

biznes korxonalarida energiya samaradorligini oshirish, 

qayta tiklanuvchi energiya texnologiyalarini joriy etish 

hamda ishlab chiqarish xarajatlarini kamaytirishda 

muhim omil hisoblanadi. Shu sababli yashil 

moliyalashtirish mexanizmlarini kengaytirish kichik 

biznes va xususiy tadbirkorlik subyektlarining 

innovatsion rivojlanishini rag‘batlantirish, energiya 

samaradorligini oshirish hamda barqaror iqtisodiy 

o‘sishni ta’minlashda muhim ahamiyat kasb etadi. 

▪ XULOSA VA TAKLIFLAR 

Mazkur tadqiqot natijalari so‘nggi yillarda global 

moliya tizimida yashil moliyalashtirish instrumentlari 

jadal rivojlanayotganini ko‘rsatadi. Xususan, yashil 

obligatsiyalar, yashil kreditlar va boshqa ekologik 

investitsiya instrumentlari qayta tiklanuvchi energiya 

loyihalarini moliyalashtirishda muhim manbaga 

aylanmoqda. Ular ekologik barqarorlikni ta’minlash, 

energiya samaradorligini oshirish va iqtisodiy 

rivojlanishni rag‘batlantirishda muhim rol o‘ynamoqda. 

Tadqiqot natijalari yashil moliyalashtirish 

mexanizmlarining kichik biznes va xususiy tadbirkorlik 

rivojlanishiga ijobiy ta’sirini ham tasdiqlaydi. Qayta 

tiklanuvchi energiya texnologiyalaridan foydalanish 

energiya xarajatlarini kamaytirish, ishlab chiqarish 

samaradorligini oshirish va korxonalar barqarorligini 

ta’minlashga xizmat qiladi. Bu esa ularning 

raqobatbardoshligi va uzoq muddatli rivojlanishini 

ta’minlaydi. 

O‘zbekistonda ham yashil iqtisodiyotga o‘tish 

doirasida qayta tiklanuvchi energiya manbalaridan 

foydalanishni kengaytirish va ekologik innovatsiyalarni 

qo‘llab-quvvatlash bo‘yicha chora-tadbirlar amalga 

oshirilmoqda. Bu esa yashil moliyalashtirish 

mexanizmlarini yanada rivojlantirish zarurligini 

ko‘rsatadi. 

Tadqiqot natijalaridan kelib chiqib quyidagi 

tavsiyalar ilgari suriladi: 

• kichik biznes uchun yashil kreditlash va 

imtiyozli moliyalashtirish dasturlarini kengaytirish; 

• tijorat banklarida ekologik loyihalar uchun 

maxsus kredit mahsulotlarini rivojlantirish; 

• qayta tiklanuvchi energiya texnologiyalarini 

joriy etuvchilar uchun soliq imtiyozlari va subsidiyalarni 

takomillashtirish; 

• yashil iqtisodiyot bo‘yicha axborot va 

konsalting xizmatlarini rivojlantirish. 

Umuman olganda, yashil moliyalashtirish 

mexanizmlarini rivojlantirish kichik biznesning 

innovatsion rivojlanishi, energiya samaradorligi va 

barqaror iqtisodiy o‘sishni ta’minlashda muhim 

ahamiyatga ega. 

 

Muallif (lar) haqida / Сведения об авторе / Author 

details 

Kodirov Javlonbek Nematullayevich Namangan 

Davlat texnika universiteti tayanch doktoranti / Кодиров 

Жавлонбек Нематуллаевич, базовый докторант 

Наманганского государственного технического 

университета / Kodirov Javlonbek Nematullayevich, 

PhD student of Namangan State Technical University 

E-mail: kodirovj972@gmail.com 

ORCID: 0009-0001-2350-3618 

 

FOYDALANILGAN ADABIYOTLAR RO‘YXATI 

1. UNEP. Green Economy Report. – Nairobi.: 

United Nations Environment Programme, 2019. 

https://ojs.kstu.uz/index.php/ej
mailto:kodirovj972@gmail.com


             Innovatsion iqtisodiyot / Инновационная экономика / Innovative economy 

https://ojs.kstu.uz/index.php/ej                                                          Qarshi davlat texnika universiteti 

85 

2. M Sachs J., Woo W., Yoshino N., Taghizadeh-

Hesary F. Handbook of Green Finance: Energy Security 

and Sustainable Development. – Singapore.: Springer, 

2019 

3. O‘zbekiston Respublikasi Prezidenti. “2019-

2030 yillarda O‘zbekiston Respublikasining yashil 

iqtisodiyotga o‘tish strategiyasi to‘g‘risida” PQ-4477-

son qarori. – Toshkent, 2019. 

4. Taghizadeh-Hesary F., Yoshino N. Sustainable 

solutions for green financing and investment in 

renewable energy projects. – Energies, 2020. 

5. Seitov A. Transition of Uzbekistan to 

sustainable environmental development based on the 

green economy concept. – E3S Web of Conferences, 

2024. 

6. Akhunova Sh. Sustainable economic 

expansion: unlocking Uzbekistan’s green economy 

potential. – Web of Humanities Journal, 2024. 

7. Climate Bonds Initiative. Sustainable Debt 

Global Market Summary 2024. – London.: Climate 

Bonds Initiative. 2024. 

8. BloombergNEF. Energy Transition Investment 

Trends 2025. – New York.: Bloomberg Finance L.P. 

2025. 

9. Hasbi H. The Impact of Renewable Energy and 

Green Finance on SMEs Sustainability through 

Environmental Management Practices. 2025.  

10. Taghizadeh-Hesary F., Yoshino N. The Way 

to Induce Private Participation in Green Finance and 

Investment. – Singapore.: Springer. 2019. 

11. Zhang D., Mohsin M., Rasheed A.K., et al. 

Public Spending and Green Economic Growth in BRI 

Region: Mediating Role of Green Finance. – Basel.: 

MDPI Sustainability. 2021. 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

https://ojs.kstu.uz/index.php/ej


             Innovatsion iqtisodiyot / Инновационная экономика / Innovative economy 

https://ojs.kstu.uz/index.php/ej                                                          Qarshi davlat texnika universiteti 

214 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

ISSN: 3030-315X 
 

 

 

 

 

 

 

 

 

 

 

 

 

 

 

INNOVATSION 

IQTISODIYOT 
ILMIY-AMALIY ELEKTRON 

JURNAL 

www.kstu.uz 

www.ojs.kstu.uz 

t.me/kstu_uz 

https://ojs.kstu.uz/index.php/ej
http://www.kstu.uz/
http://www.ojs.kstu.uz/

	Страница 1

